ԱՄՓՈՓԱԹԵՐԹ

<<Հայաստանի Հանրապետության աշխատանքի և սոցիալական հարցերի նախարարության Հայաստանի Հանրապետության աշխատանքի պետական տեսչության ռիսկի վրա հիմնված ստուգումների մեթոդաբանությունը և ռիսկայնությունը որոշող  չափանիշների ընդհանուր նկարագիրը և ստուգումներում ընդգրկվող հարցերի ստուգաթերթը հաստատելու մասին>> ՀՀ կառավարության որոշման նախագծի վերաբերյալ ՀՀ էկոնոմիկայի և ՀՀ ֆինանսների նախարարությունների առարկությունների և առաջարկությունների, ինչպես նաև ՀՀ արդարադատության նախարարության պետական փորձագիտական եզրակացության
	Առարկության, առաջարկության հեղինակը,

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	1. ՀՀ էկոնոմիկայի նախարարություն
03.02.2012թ.,                                                                     N 07/470-12
	Առաջարկում ենք ստուգաթերթում ընդգրկել նաև տեղեկատվական հարցեր, որոնք անհրաժեշտ են ռիսկերի գնահատման արդյունավետության բարձրացման համար, ինչպես նաև ստուգաթերթի տիտղոսաթերթը համապատասխանեցնել ստուգաթերթերի մշակման մեթոդական ուղեցույցում ներառված տարբերակին: 

Միաժամանակ տեղեկացնում ենք, որ ստուգաթերթերի նախագիծը կներկայացվի նաև Տեսչական բարեփոխումների խորհրդի առաջիկա նիստին:


	Ընդունվել է: Նախագիծը խմբագրվել է:
	Ստուգաթերթում ընդգրկվել են նաև տեղեկատվական հարցեր, որոնք անհրաժեշտ են ռիսկերի գնահատման արդյունավետության բարձրացման համար, ինչպես նաև ստուգաթերթի տիտղոսաթերթը համապատասխանեցվել է ստուգաթերթերի մշակման մեթոդական ուղեցույցում ներառված տարբերակին:

	2. ՀՀ ֆինանսների նախարարություն   

08.02.201թ.,                               N 1/7.3/1345-12        
	<<Հայաստանի Հանրապետության աշխատանքի և սոցիալական հարցերի նախարարության Հայաստանի Հանրապետության աշխատանքի պետական տեսչության ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը և ստուգումներում ընդգրկվող հարցերի ստուգաթերթը հաստատելու մասին>> ՀՀ կառավարության որոշման նախագծի /այսուհետ` Նախագիծ/ վերաբերյալ ՀՀ ֆինանսների նախարարությունը ներկայացնում  է  հետևյալ  առաջարկությունները։
1. Առաջարկում ենք Նախագծի 1-ին հավելվածի 38-րդ կետում անհատական  ռիսկի առաջին  բաղադրիչի գնահատման չափանիշ  հանդիսացող  սեռատարիքային կազմի ռիսկային  չափանիշը  սահմանել այնպես, որ առավելագույն   գնահատականը  չգերազանցի  8  միավորը։
2. Առաջարկում ենք Նախագծի 1-ին հավելվածի 45, 47 և 49 կետերում օգտագործվող տեղեկատվության համար սահմանել համապատասխան ժամանակահատված։ 

3. Նկատի առնելով, որ բարձր ռիսկայնության խմբում  ընդգրկված  գործատուների  թվաքանակը տեսականորեն կարող է հայտնվել գնահատման 20 տոկոսը գերազանցող տիրույթում, առաջարկում ենք Նախագծի 1-ին հավելվածի  55-րդ  կետում սահմանել ընտրության համապատասխան մեխանիզմ` բարձր ռիսկայնության խմբում  ընդգրկված  գործատուների  թվաքանակը ընդհանուրի մինչև 20 տոկոսին հասցնելու նպատակով:

4. Առաջարկում ենք  Նախագծի 1-ին հավելվածի  62-րդ  կետում  հստակ  սահմանել տվյալների բազայի թարմացման պարբերականությունը /օրինակ,  յուրաքանչյուր  ամիս  կամ նոր տվյալների ստացումից հետո  10 օրվա  ընթացքում  և  այլն։/ 


	1. Ընդունվել է: Նախագծի 1-ին հավելվածի 38-րդ և 39-րդ կետերը խմբագրվել են:

2. Չի ընդունվել, քանի որ նշված կետերում տեղեկատվության տրամադրման ժամկետները նախատեսված են: Միաժամանակ այլ աղբյուրներից ստացված տեղեկատվության հիման վրա հաշվարկվող ռիսկայնության գնահատումը ամբողջական և մանրամասն նախատեսված է 6-րդ բաժնում:

3. Ընդունվել է: Նախագծի 1-ին հավելվածի 55-րդ կետը խմբագրվել է:

4. Ընդունվել է: Նախագծի 1-ին հավելվածի 62-րդ կետը խմբագրվել է:


	1. Առավել հստակեցվել է ըստ սեռատարիքային կազմի ռիսկի գնահատումը:
3. Նախագծի 1-ին հավելվածի 55-րդ կետում <<20 տոկոսը>> բառերից հետո լրացվել են <<ըստ ռիսկայնության աստիճանի նվազման>> բառերը:

4. Նախագծի 1-ին հավելվածի 62-րդ կետով սահմանվել է, որ տվյալների բազան թարմացվում է յուրաքանչյուր ամիս:

	3. ՀՀ արդարադատության նախարարություն

21.02.2012թ., 

N01/976-12


	Նախագծի 2-րդ կետով հաստատված 2-րդ հավելվածում «հասցե» բառն անհրաժեշտ է փոխարինել «գտնվելու վայրը» բառերով, իսկ «Ընդհանուր տեղեկատվական հարցեր» բաժնում «Գործունեության հասցե» բառերը փոխարինել «Գործունեության իրականացման վայրը» բառերով` նկատի ունենալով ՀՀ քաղաքացիական օրենսգրքի պահանջը:
	Ընդունվել են: Նախագիծը խմբագրվել է:
	Նախագծի 2-րդ կետով հաստատված  2-րդ հավելվածում «հասցե» բառը փոխարինվել է «գտնվելու վայրը» բառերով, իսկ «Ընդհանուր տեղեկատվական հարցեր» բաժնում «Գործունեության հասցե» բառերը` «Գործունեության իրականացման վայրը» բառերով:

	4. ՀՀ կառավարությանն առընթեր պետական եկամուտների կոմիտե

08.06.2012թ., ԱԱ/3-3/5839-12
	Մշտապես գործող Ֆինանսատնտեսական նախարարական կոմիտեի 07.06.2012թ. նիստի օրակարգի 4-րդ հարցի վերաբերյալ, կապված <<Հայաստանի Հանրապետության աշխատանքի և սոցիալական հարցերի նախարարության Հայաստանի Հանրապետության աշխատանքի պետական տեսչության ռիսկի վրա հիմնված ստուգումների մեթոդաբանությունը և ռիսկայնությունը որոշող  չափանիշների ընդհանուր նկարագիրը և ստուգումներում ընդգրկվող հարցերի ստուգաթերթը հաստատելու մասին>> ՀՀ կառավարության որոշման նախագծի հետ, հայտնում եմ.
1. Հաշվի առնելով, որ գործատուները ոչ միշտ են վարձու աշխատողների համար հաշվարկում և վճարում ՀՀ աշխատանքային օրենսդրությամբ աշխատանքի որոշակի պայմաններում կատարված աշխատանքի համար նախատեսված հավելումները, ինչպես նաև <<Վարչական իրավախախտումների վերաբերյալ>> ՀՀ օրենսգրքի 169.8-րդ հոդվածը, որոշման նախագծի հավելված 1-ում (<<Հայաստանի Հանրապետության աշխատանքի և սոցիալական հարցերի նախարարության Հայաստանի Հանրապետության աշխատանքի պետական տեսչության ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը>>) որպես ստուգումների ռիսկայնությունը որոշող չափանիշ` <<չվճարված աշխատավարձ>> բառերը առաջարկվում է փոխարինել <<չվճարված (չհաշվարկված) աշխատավարձ>> բառերով:
2. Հավելված 1-ի 49-րդ կետում նշված է, որ <<Չվճարված աշխատավարձի ռիսկային չափանիշը սույն մեթոդաբանության 41-րդ կետի համաձայն հաշվարկվում է Հայաստանի Հանրապետության կառավարությանն առընթեր պետական եկամուտների կոմիտեի կողմից իրականացված ստուգումների արդյունքում հայտնաբերված և Հայաստանի Հանրապետության օրենսդրությամբ սահմանված  կարգով աշխատանքի պետական տեսչությանը ամսական կտրվածքով տրամադրված չվճարված աշխատավարձի վերաբերյալ տեղեկատվության հիման վրա>>:
Գործատուների կողմից վարձու աշխատողներին չվճարված (չհաշվարկված) աշխատավարձի վերաբերյալ ՀՀ աշխատանքի պետական տեսչությանը ՀՀ ԿԱ ՊԵԿ-ի կողմից տվյալներ տրամադրելու համար անհրաժեշտ է ՀՀ կառավարության 06.10.2005թ. <<Հայաստանի Հանրապետության աշխատանքի պետական տեսչությանը տեղեկատվություն տրամադրելու մասին>> N 1893-Ն որոշման <<բ>> կետում կատարել համապատասխան լրացում:
 
	1. Ընդունվել է: Նախագիծը խմբագրվել է:
2. Ընդունվել է: Համաձայն ՀՀ վարչապետի 2011 թվականի սեպտեմբերի 6-ի N 830-Ա որոշման` ՀՀ էկոնոմիայի նախարարությունը մինչև 2012 թվականի սեպտեմբեր շրջանառության մեջ կդնի «Ստուգում իրականացնող պետական մարմինների միջև տնտեսավարող սուբյեկտ​ների վերաբերյալ իրենց տվյալների բազաներում առկա տեղեկատվության փոխանակ​ման կարգը հաստատելու մասին» ՀՀ կառա​վարության որոշման նախագիծը:

	1. Նախագծի հավելված N 1-ում <<չվճարված աշխատավարձ>> բառերը փոխարինվել են <<չվճարված (չհաշվարկված) աշխատավարձ>> բառերով:

	5. ՀՀ էկոնոմիկայի նախարարություն

(ՀՀ աշխատանքի և սոցիալական հարցերի նախարարություն է ուղարկվել ՀՀ կառավարության 19.06.2012թ., N 02/23.6/8637-12 գրությամբ)
	Ի կատարումն սույն թվականի հունիսի 7-ին կայացած մշտապես գործող ֆինանսատնտեսական կոմիտեի նիստի ընթացքում ՀՀ վարչապետի կողմից տրված հանձնարարականի` առաջարկում ենք.

· ՀՀ վարչապետի խորհրդական պարոն Գևորգ Մալխասյանի` ՀՀ աշխատանքի և սոցիալական հարցերի նախարարության աշխատակազմի աշխատանքի պետական տեսչության ստուգաթերթի վերաբերյալ ներկայացված դիտողությունների համաձայն ՀՀ աշխատանքի պետական տեսչության կողմից իրականացվող ստուգումների հարցաշարից (այսուհետ` Հարցաշար) հանել 1-ին, 4-րդ, 5-րդ, 8-րդ, 24-րդ, 32-րդ, 48-րդ, 56.1-րդ հարցերը.

· Հարցաշարի 6-րդ հարցից հանել «այն ընդունելուց հետո երեք օրվա ընթացքում» բառերը.

· Հարցաշարի 21-րդ հարցից հանել «լրացրել է աշխատողի աշխատանքային գրքույկն ու հանձնել նրան» բառերը.

· Հարցաշարի 61-րդ հարցը «աշխատողները» բառից առաջ լրացնել «Առևտրի, հանրային սննդի և կենցաղային ծառայությունների ոլորտում» բառերով.

Միաժամանակ, քննարկելով պարոն Մալխասյանի դիտողությունն այն մասին, որ համաձայն ՀՀ աշխատանքային օրենսգրքի պետությունը չպետք է միջամտի գործատուի ու աշխատողի միջև կնքված աշխատանքային պայմանագրի կատարման օրինականությանը, հայտնում ենք, որ «Աշխատանքի պետական տեսչության մասին» ՀՀ օրենքով ՀՀ աշխատանքի պետական տեսչությանը վերապահված է աշխատանքային օրենսդրության և աշխատանքի իրավունքի նորմեր պարունակող այլ նորմատիվ իրավական ակտերի կիրարկման նկատմամբ պետական հսկողություն և վերահսկողություն իրականացնելու իրավասությունը: 

Տեղեկացնում ենք նաև, որ տեսչական համակարգի օպտիմալացման նպատակով նախատեսվում է հստակեցնել ստուգող մարմինների վերահսկման ոլորտները, որի շրջանակներում կքննարկվի նաև վերոնշյալ խնդիրը:


	· Ընդունվել է: Նախագիծը խմբագրվել է:

· Ընդունվել է: Նախագիծը խմբագրվել է:

· Ընդունվել է: Նախագիծը խմբագրվել է:

· Ընդունվել է: Նախագիծը խմբագրվել է:


	· Հարցաշարից հանվել են 1-ին, 4-րդ, 5-րդ, 8-րդ, 24-րդ, 32-րդ, 48-րդ, 56.1-րդ հարցերը:
· Կատարվել է առաջարկված փոփոխությունը:

· Կատարվել է առաջարկված փոփոխությունը:

· Կատարվել է առաջարկված փոփոխությունը:

